
				এই পাতাটির মুদ্রণ সংশোধন করা প্রয়োজন। 
গ্ৰন্থপরিচয়
বর্তমান রচনাসমগ্রের অন্তর্গত গল্প উপন্যাস ও অন্যান্য গ্রন্থের ক্ষেত্রে শিরোনামসহ মূলপাঠের সর্বত্র পশ্চিমবঙ্গ বাংলা আকাদেমি-সম্মত বানান অনুসৃত হয়েছে। গল্প-উপন্যাস ইত্যাদির অন্তৰ্গত চরিত্রনামের ক্ষেত্রে অবশ্য আদি বানান অপরিবর্তিত রাখা হয়েছে। কেবল গ্রন্থপবিচয় অংশের আলোচনাক্ষেত্রে, গ্রন্থসমূহ এবং অন্তর্গত রচনাবলির শিরোনাম, প্রথম প্রকাশকালে যেমন ছিল, তেমনই রক্ষা করা হয়েছে।
মূলে কোনো লিখিত জবানিতে (যেমন ৫ম খণ্ডে ‘চিন্তামণি' উপন্যাসে চিন্তামণির দিদির লেখা পত্রাদির ক্ষেত্রে) লেখকের ইচ্ছাকৃত ভাষাঘটিত বিকৃতি বা অশুদ্ধি ব্যবহৃত হয়ে থাকলে সেগুলি যথাযথ রেখে দেওয়া হয়েছে।
লেখকের একাধিক গ্রন্থে সংলাপের ক্ষেত্রে উদ্ধৃতিচিহ্ন ব্যবহারে অভিন্ন রীতি লক্ষিত হয় না। এমনকী স্বহস্তে-লিখিত পাণ্ডুলিপিতেও সংলাপে উদ্ধৃতিচিহ্ন কোথাও ব্যবহৃত হয়েছে, কোথাও হয়নি। চিহ্ন ব্যাতিরিক্ত সংলাপ-নির্দেশই সর্বাধিক ; চিহ্ন বিরলতর। মানিক রচনাসমগ্রে একটি অভিন্ন রীতি রক্ষার প্রয়োজনে সংলাপ-নির্দেশে উদ্ধৃতিচিহ্ন বা উর্ধ্বকমা [ ' '/“ ” ] ব্যবহৃত হয়নি।
Coții
‘পেশা” মানিক বন্দ্যোপাধ্যায়ের চতুস্ত্ৰিংশ সংখ্যক মুদ্রিত গ্ৰন্থ এবং অষ্টাদশতম উপন্যাস। এই তালিকায় অবশ্য লেখকেব। শ্রেষ্ঠ গল্প, গ্রন্থাবলি অথবা স্বনির্বাচিত গল্পকে ধবা হয়নি।
পেশা উপন্যাসের প্রকাশকাল ১৩৫৮ (১৯৫১), প্ৰকাশক ডি এম লাইব্রেরি, কলকাতা, পৃ ৪ + ২০০, মূল্য তিন টাকা, প্রচ্ছদশিল্পী আশু বন্দ্যোপাধ্যায়—যদিও নামপত্রে উল্লিখিত হয়নি। উপন্যাসটির দ্বিতীয প্রকাশকাল লেখকের মৃত্যুর পাঁচ বৎসর পর জ্যৈষ্ঠ ১৩৬৮ বঙ্গাব্দে, প্রকাশক অপরিবর্তিত, প্রচ্ছদও তাই। কেবল পুনর্মুদ্রণে পৃষ্ঠাসংখ্যা কিঞ্চিৎ হ্রাসপ্রাপ্ত হযেছে (পৃ ২ + ১৬৬) এবং মূল্য পঞ্চাশ পয়সা বৃদ্ধি পেয়েছে।
গ্রন্থাকারে প্রকাশের পূর্বে সুনীলকুমার ধর সম্পাদিত নতুন জীবন নামক মাসিক পত্রিকায় পেশা উপন্যাসের ধারাবাহিক প্রকাশ শুরু হয় ১৩৫২ কার্তিক থেকে। অনুমান হয় উপন্যাসটি দর্পণ, সহরবাসের ইতিকথা, চিন্তামণি প্রভৃতি রচনারই সমকালে সূচিত হয়। নতুন জীবনে প্রকাশকালে উপন্যাসটির নাম ছিল ডাক্তারবাবু। উক্ত পত্রিকায় উপন্যাসটির প্রথম কিস্তি (১৩৫২ কাৰ্তিক, ২য় বর্ষ ৯ম সংখ্যা) এবং পরবতী দুটি বিচ্ছিন্ন কিস্তি (চৈত্র ১৩৫২, ৩য় বর্ষ ২য় সংখ্যা এবং ১৩৫৩, জ্যৈষ্ঠ-আষাঢ় ৩য় বর্ষা, ৪র্থ-৫ম সংখ্যা) মাত্র উদ্ধার করা সম্ভব হয়েছে। উপন্যাসটি উক্ত পত্রিকায় সম্পূর্ণ প্রকাশিত হয়েছিল কি না, সব কটি পত্রিকা সংখ্যা উদ্ধার হলে তবে সুনিশ্চিতভাবে জানা যাবে।
শ্ৰীযুগান্তর চক্রবর্তী সম্পাদিত “অপ্ৰকাশিত মানিক বন্দ্যোপাধ্যায়” গ্রন্থে ডাক্তারবাবু উপন্যাস সম্পর্কে কিছু তথ্য পাওয়া যায়। তা থেকে উপন্যাসটি রচনার পূর্বে লেখকের প্রস্তাবিত পরিকল্পনা সম্পর্কে কৌতুহলী পাঠকের কিছু ধারণা জন্মায়। ডায়েরির সেই অংশ যথাযথ সংকলিত হল :
ডাক্তারবাবু-উপন্যাস · নতুন জীবন :৭১ ১। প্ৰমথের ছেলে কেদাবি ডাক্তারি পরীক্ষায় পাশ করব। খবর জানতে গেছে, মা শুভময়ী Blood Pressureএর দরুণ অজ্ঞান হয়ে পড়ল। ফিরে এসে কেদারেব মনে আঘাত লাগল যে সে ডাক্তারী পাশ কবেছে কিন্তু মাব
রোগের কত লক্ষণ দেখেও খেয়াল করেনি। ভাই উপেন, বোন অমলা। দোতালার ভাড়াটে জমাদািনব ছেলে পরিমলের কবিরাজ হতে বিতৃষ্ণা। সে স্মর্ট হতে চাইছিল। তাব বোন কুমারী মায়া।

